
Bu’r flwyddyn ddiwethaf yn gyfnod o ddatblygu ac o ehangu pellach yn hanes e-sgol,
wrth i ni barhau i gyflawni ein cenhadaeth o sicrhau ecwiti addysgol i bob dysgwr yng
Nghymru. Gan adeiladu ar sylfeini cadarn, rydym yn falch o gyfrannu’n uniongyrchol at
flaenoriaethau cenedlaethol gan roi mynediad i fwy o ddysgwyr at addysg Gymraeg,
cefnogi ysgolion i wreiddio’r Cwricwlwm i Gymru a hybu’r Gymraeg fel iaith
gymunedol a chenedlaethol.

Braf iawn oedd gweld y sector cynradd, sydd dal yng ngwanwyn ei bodolaeth, yn mynd
o nerth i nerth gyda miloedd o ddysgwyr cynradd yn cael cyfleoedd i fanteisio ar
ddarpariaeth arloesol sy’n ymestyn potensial ac yn herio ffiniau addysgol. Mae’n
destun balchder clywed yn uniongyrchol yr effaith sylweddol mae’r sesiynau hyn yn eu
cael, nid yn unig ar y dysgwyr eu hunain ond ar yr athrawon hefyd. 

Roeddem yn falch iawn o groesawu nifer o ysgolion uwchradd newydd i’n
partneriaethau ar ddechrau’r flwyddyn academaidd hon. Mae rhoi’r cyfle hwnnw i’r
dysgwyr gael manteisio ar gyfleoedd ehangach sydd yn eu paratoi nhw’n addas ar
gyfer y byd tu hwnt i ffiniau’r ysgol yn rhywbeth i’w ddathlu ac edrychwn ymlaen yn
fawr at weithio gyda phartneriaethau pellach o fis Medi ymlaen.

Uchafbwynt nodedig diweddar oedd lansiad ap newydd Carlam Cymru. Yn ei hanfod,
sesiynau adolygu ar-lein yw Carlam Cymru a grëir gan athrawon cymwys a phrofiadol o
Fôn i Fynwy. Ymfalchïwn ym mhoblogrwydd y sesiynau hyn wrth i filoedd o ddysgwyr
Cymru wylio’r fideos adolygu yn eu hamser eu hunain a gallu camu i’w arholiadau yn
fwy hyderus fyth. 

Wrth i e-sgol fynd o nerth i nerth o flwyddyn i flwyddyn, hoffwn ddiolch yn ddiffuant
i’r tîm am eu gwaith diflino ac yn benodol hefyd i’r athrawon a’r dysgwyr ledled Cymru
am ymrwymo i’n huchelgais ni o sicrhau tegwch i bawb.



Ein Gweledigaeth
Mae e-sgol yn cynnig cefnogaeth am ddim i ysgolion ac athrawon drwy gyflwyno gwersi
byw i ystafelloedd dosbarth cynradd, hwyluso dysgu hybrid ar gyfer dysgwyr ôl-14, a
darparu adnoddau adolygu digidol.

Anelwn at ecwiti mewn addysg trwy dechnoleg gan:
- uwchsgilio athrawon a dysgwyr

- hyrwyddo cydweithio rhwng sefydliadau addysg
- cefnogi ysgolion i ehangu profiadau’r dysgwyr.

Bwriad e-sgol yw atgyfnerthu’r system addysg yng Nghymru trwy ddulliau digidol. 

Y nod yw darparu cyfleoedd dysgu ac addysgu ar-lein o ansawdd uchel gan sicrhau bod
pob dysgwr, waeth beth fo'u lleoliad daearyddol, â mynediad at yr un adnoddau a’r un
profiadau addysgol. 

Dyma rai agweddau allweddol i sicrhau bod pob myfyriwr yn cael y cyfle i gyflawni i’w
lawn botensial:

Gwerthusiad o Flaenoriaethau Gwella
2024/25

Hyrwyddo
Lansiwyd gwefan a fideos hyrwyddo proffesiynol newydd
Sicrhawyd presenoldeb mewn digwyddiadau ymgysylltu megis Eisteddfodau a’r
Sioe Addysg Genedlaethol
Cynhaliwyd Cynhadledd e-sgol yng Ngogledd Cymru yn ystod Tymor yr Haf
2025

Ymchwil
Crëwyd Astudiaethau Achos ar ffurfio partneriaeth gydweithredol newydd yn y
sector uwchradd
Ffurfiwyd Rhwydwaith Dysgu Proffesiynol rhwng athrawon e-sgol 
Datblygiwyd ein partneriaeth gydag ICONS (International Community of Online
Schools) er mwyn canfod arferion gorau

Mireinio’r Ddarpariaeth Bresennol 
Ffurfiwyd Fforwm Ieuenctid i ganfod barn a chlywed safbwyntiau’r dysgwyr
Datblygwyd darpariaeth Carlam Cymru ymhellach i gyd-fynd â chymwysterau
newydd yng Nghymru
Gweithredwyd ar farn a safbwyntiau rhanddeiliaid amrywiol er mwyn mireinio
ein gwaith o ddydd i ddydd

Esblygu ac Ehangu 
Ehangwyd e-sgol i ardaloedd newydd o Gymru i gyd-fynd â gweledigaeth
Llywodraeth Cymru
Crëwyd calendr o ddigwyddiadau’r sector Cynradd i’w rannu ar ddiwedd blwyddyn
addysgol
Cynhaliwyd Peilot Gwersi Cymraeg i ysgolion cynradd 

Eisteddfod yr Urdd, Parc Margam



e-hangu Gorwelion
Sesiynau ar gyfer dysgwyr unigol gyda dawn mewn maes dysgu a phrofiad penodol. Fe
drefnwn fodiwlau rhithiol gyda phrifysgolion a sefydliadau addysgiadol gyda dysgwyr yn
cwblhau elfennau trwy feddalwedd rhyngweithiol.

“Roedd y prosiect yn wych a byddem wrth ein bodd gyda sesiynau rheolaidd i
gefnogi disgyblion mwy abl gan ei fod yn rhoi dyheadau uwch iddynt yn

enwedig gan ein bod ni mewn ardal ddifreintiedig ger gwaith dur Port Talbot.” 
Athro- Awdurdod Castell-nedd Port Talbot 

1,000+
Dysgwr

Ieithoedd Rhyngwladol
Cynnig blas o Almaeneg, Ffrangeg a Sbaeneg i
ddosbarthiadau gyda digonedd o gyfleoedd i ryngweithio
ac ymarfer. 

“Mae’r gwersi strwythuredig a rhyngweithiol yn
ennyn diddordeb disgyblion trwy ganeuon, cwisiau
ar-lein, a sesiynau byw, gan wneud dysgu yn hwyl
ac yn hygyrch.” Adroddiad Estyn - Ieithoedd
Rhyngwladol mewn Ysgolion yng Nghymru

10,000+ Dysgwr
425 Dosbarth

16

32

32

19
16

25

40

49

8 30

21 12

7

27

17

1

24

15

3

9

18

13

Sefydlwyd adran gynradd e-sgol yn 2024, ac mae ein
darpariaeth wedi profi’n hynod boblogaidd ers hynny,
gydag ysgolion ledled Cymru yn defnyddio’n ffrydiau byw,
recordiadau ac adnoddau er mwyn cyfoethogi’u cwricwla
unigol. Rydym yn gweithio ar 5 ffrwd o ddarpariaeth sef:

Cynradd

Huw Gruffydd Davies
Siwan Richards



Dolen a Dysgu
Sesiynau tebyg i wasanaethau sy’n lledaenu negeseuon pwysig a dathlu digwyddiadau
nodedig yn y calendr academaidd. Gweler data a dolenni at esiamplau ar gyfer diwrnod
diogelwch ar y we.

400+ Dosbarth
35,500+ Dysgwr

Diwrnod Diogelwch ar y We

Scaniwch y codau QR er mwyn gweld mwy!

Gwersi i’r dysgwr a DPP i’r athro. Cyd-gerddwn trwy ymholiad gwyddonol cyn datrys
problem dechnolegol ar yr un thema, gyda dosbarthiadau’n cwblhau agweddau

penodol yn ystod cyfnodau cynhyrchu.

“Roeddwn i'n meddwl bod y bloc cyfan yn wych, wedi’i
drefnu’n dda ac yn fuddiol iawn. Byswn i wrth fy modd
yn cymryd rhan eto!” Athro- Awdurdod Sir Ddinbych

Gwyddoniaeth a Thechnoleg

“Roedd y prosiect gwyddoniaeth yn gwbl amhrisiadwy, ac fe
wnaeth y plant a minnau fwynhau pob eiliad ohono yn fawr
iawn.” Athro - Awdurdod Abertawe

190 Dosbarth 5,214 Dysgwr

Cymreictod
Cyfuniad o brosiectau diwylliedig, cwisiau ac hyd yn oed eisteddfota rhithiol!

“Roedden ni wrth ein boddau gyda’r
profiad!” Athro - Awdurdod Wrecsam

“Mae'r prosiect wedi annog eraill i
gystadlu yn yr Urdd y flwyddyn nesaf ac
wedi hyrwyddo'r iaith Gymraeg yn ein
hysgol.” Athro - Awdurdod Pen-y-bont ar
Ogwr

Gwyliwch
uchafbwyntiau

o’r rownd
derfynol!

"Rydym fel ysgol wrth ein boddau gyda'ch gwasanaeth. Mae e-sgol yn adnodd ffantastic!
Diolch yn fawr iawn am gynnig yr holl adnoddau, gwersi a phrofiadau i ni." 
Sara Jones, Ysgol Gymraeg Treganna

https://youtu.be/27nExfrYwfM?feature=shared
https://youtube.com/playlist?list=PLGp2SNx4Dmr41ygLYVamWPo_qzOzV4mrY&si=t7nCYj_PrXShMEg5
https://youtu.be/rB8fMGPqVhI?feature=shared


Consortiwm addysg ôl-16 Gwynedd ac Ynys Môn

“Er mwyn paratoi, cynigiodd e-sgol gefnogaeth a hyfforddiant i’r athrawon gan gynnwys
ymweliadau i’r ysgolion i archwilio gwahanol strategaethau addysgu a chyflwyno sesiynau ar-lein
yn effeithiol. Mae cydweithio gydag e-sgol wedi bod yn hanfodol wrth baratoi ar gyfer
gweithredu’r model hybrid a chefnogi’r athrawon a’r dysgwyr.”

Uwchradd
2024/25

Trwy gydweithio ag awdurdodau lleol, ysgolion uwchradd a’u hathrawon, mae e-sgol yn cynnig
arweiniad strategol, cyfleoedd dysgu proffesiynol pwrpasol ac effeithiol, ynghyd â chefnogaeth
barhaus i ehangu cyfleoedd cwricwlwm ôl-16 i’w dysgwyr.
Trwy weithio gyda’n gilydd a thrwy ymgysylltu â’r athrawon proffesiynol a brwdfrydig o’r ysgolion
o fewn clwstwr o ysgolion, gellir ymestyn nifer y cyrsiau ôl-16 sydd ar gael i’r dysgwyr, gan sicrhau
eu bod yn cael y cyfle i astudio cyrsiau nad ydynt ar gael yn eu hysgol eu hunain.

Glenda Haf Jones
Stephen Williams

Lynne Neagle AS yn ymweld ag Ysgol Cil-y-Coed
ar gyfer lansiad cyrsiau hybrid yn Sir Fynwy

Mae 2024/25 wedi gweld e-sgol yn ymestyn y
gefnogaeth i ddarpariaeth ôl-16 yn Sir Fynwy ac
Abertawe.

“Yn dilyn trafodaethau diweddar ynghylch ein darpariaeth
chweched dosbarth, penderfynwyd cydweithio ag e-sgol.” 

“O fis Medi 2025 ymlaen bydd ein cyrsiau yn hybrid gan gyfuno
addysgu wyneb yn wyneb â rhai gwersi ar-lein.”

Cydweithio ar waith

Cyrsiau

52 56

88
113

Ysgolion

31
42 48 52

Dysgwyr

454
584

764

1286

25/2624/2523/2422/23 25/2624/2523/2422/23 25/2624/2523/2422/23

*data wedi’i gasglu Hydref 2025

Rheolwr Consortiwm Ôl-16 Gwynedd ac Ynys Môn

https://youtu.be/2UcgpAKngNs
https://youtu.be/2UcgpAKngNs


Dysgwyr yn cael 
mynediad at wersi ar-lein

Dysgwyr yn mynychu gwersi
wyneb yn wyneb

Dysgwyr yn cael tasgau i'w
cwblhau tu allan i wersi

Trwy gydweithio ag ysgolion
cyfagos a chefnogaeth e-sgol,
cynigir y cyrsiau trwy fodel dysgu
hybrid, sy'n gyfuniad o:

➡️ ar-lein (cydamserol o bell)
➡️ wyneb yn wyneb

Mae e-sgol yn deall yr heriau unigryw sy'n wynebu athrawon wrth gyflwyno cyrsiau hybrid, ac
rydym yn darparu cyfleoedd dysgu proffesiynol, cefnogaeth barhaus, ac arweiniad meddylgar i
ddiwallu eu hanghenion. Mae e-sgol yn gwneud hyn trwy:

Gweminarau dysgu hybrid

Hyfforddiant pwrpasol i athrawon

Rhwydwaith dysgu hybrid AM DDIM

Dysgu Proffesiynol

Oherwydd y nifer isel o ddysgwyr sy’n dewis astudio Ffrangeg a Sbaeneg yng
Nghonwy, mae Ysgol y Creuddyn ac Ysgol Dyffryn Conwy wedi bod yn darparu’r
cyrsiau trwy ddull dysgu hybrid. Dyma beth oedd gan yr athrawon i’w ddweud:

“Ar y dechrau, roedd dysgu ar-lein yn teimlo’n newydd a diarth ond bellach mae’n gyfarwydd iawn.
Er fod gwersi wyneb yn wyneb yn bwysig, rwyf hefyd yn gwerthfawrogi’r cyfleoedd creadigol mae
gwersi ar-lein yn eu cynnig. Mae’n bwysig fod y dysgwyr yn teimlo’n gyfforddus i siarad ar-lein
gyda’i gilydd ond ymhen amser maent yn mwynhau defnyddio’r gwahanol raglenni a defnyddio
‘breakout rooms’ i drafod mewn pâr neu grwp.”

“Mae’r gefnogaeth gan e-sgol wedi bod yn dda iawn ac yn cael ei deilwra i’r hyn rydym ni ei angen
ac felly mae ein sgiliau digidol ni a’r dysgwyr wedi gwella ac yn eu paratoi yn well at y byd gwaith.”

Model Dysgu Hybrid

https://youtu.be/2UcgpAKngNs


Adolygu 
TGAU

Adolygu Lefel 2
Mathemateg
Ychwanegol

LlesiantAdolygu Uwch
Gyfrannol

Strategaethau
Adolygu

Adolygu 
Safon Uwch

1,222

Fideos a 
dogfennau atodol

Pynciau cyfrwng
Cymraeg a SaesnegGwylio

140,521  20 

Casgliad mawr o adnoddau adolygu am
ddim ar gyfer dysgwyr Blwyddyn 10 i 13. 

Fideos a dogfennau atodol ar gyfer
adolygu annibynnol
Adnoddau y gellir eu gosod fel gwaith
cartref
Gwersi parod yn ystod absenoldeb
athrawon 

Carlam Cymru

Sioe Addysg Genedlaethol, Llandudno

Nia Mair Jones



Adnoddau
TGAU, UG a
Safon Uwch

Strategaethau
Adolygu a
Llesiant

Creu Rhestr
Chwarae
bersonol

Yn berthnasol
i gymwysterau

CBAC

Adnoddau yn
Gymraeg a

Saesneg

Tracio
cynnydd a

rheoli’r Rhestr
Chwarae

Ap Carlam Cymru
Ap Carlam Cymru

Ar gael am ddim 
o’r Ap Store a Google Play

Ap newydd Carlam Cymru yn cynnig ffordd hwylus i gael mynediad at adnoddau adolygu am ddim

Lansiad Ap Carlam Cymru

Adnoddau adolygu dwyieithog ar flaenau’r bysedd.

“Yn siarad fel athro, mae adnoddau
Carlam Cymru yn ddefnyddiol iawn.
Dwi’n gallu eu defnyddio yn y
dosbarth, gosod tasgau gwaith cartref,
ac mae myfyrwyr sy’n methu gwers yn
gallu gwylio fideos gyda’r cynnwys
perthnasol er mwyn dal lan. Mae llwyth
o fideos ar gael ac mae’r adnoddau’n
wych ar gyfer adolygu at yr arholiadau.”
Athro Mathemateg

“Mae’r Ap yn ffordd dda o gael llawer o adnoddau Cymraeg mewn un lle. Yn siarad o brofiad,
mae dod o hyd i adnoddau cyfrwng Cymraeg ar-lein ar gyfer unrhyw bwnc yn anodd. Mae
cael popeth mewn un lle yn ffordd dda i drefnu’r adolygu.” Disgybl Blwyddyn 13

“I mi sy’n gwneud Mathemateg a Mathemateg Bellach, mae digonedd o fideos ar gael yn y
ddau bwnc felly os dwi’n methu gwers, gallaf ddal lan trwy wylio fideo sy’n ffocysu ar y
testun a gafodd sylw yn y wers honno.” Disgybl Blwyddyn 13



“The training received on various aspects, through face-to-face sessions, allowed us to ask
individual questions relevant to our own teaching, but also the online workshops that were
shared was very helpful.”

Yn y bennod hon, mae
Stephen yn sgwrsio â
Nicola Williams am ei
phrofiadau o ddarparu
cwrs dysgu hybrid. 

Podlediadau

Carlam Cymru

Cynradd
Yn y bennod hon, mae
Huw yn sgwrsio â Mel a
Rhi o SparkLab am y
Prosiect Gwyddoniaeth. 

“It’s been so much more than we ever expected it to be in the best possible way. The amount
of schools that have joined, the work that’s been produced and the sheer volume of learners
that have taken part along with us has been amazing.”

Uwchradd

Yn y bennod hon, mae
Nia’n sgwrsio â Gareth
Havard a Jonathan
Williams am y prosiect
Carlam Cymru. 

“Ni’n ateb cwestiynau arholiadau yn y fideos ac yn mynd ar ôl beth yw gofynion y cwestiwn,
ond ry’n ni’n licio rhoi tipyn bach o gefndir tu ôl iddo fe ac mae’n dda gallu sgwrsio am Ffiseg
…ni’n angerddol am y pwnc ac yn mwynhau trafod y testunau.”

https://youtu.be/mcM2cIk-urU?si=EjgKavwy3SoIJVsA
https://youtu.be/67WkahRvfKo?si=fUMLJFC8cb-7yXAz
https://youtu.be/67WkahRvfKo?si=fUMLJFC8cb-7yXAz
https://youtu.be/bmh4edFZ8rc?si=815wRd5JpJhg5bRy


e-sgol: Cryfhau’r Gymraeg a chymreictod ar draws ein cymunedau
Mae hyrwyddo’r Gymraeg a meithrin ymdeimlad cryf o Gymreictod wrth wraidd
cenhadaeth e-sgol. Ers ei sefydlu, mae e-sgol wedi chwarae rôl allweddol wrth ehangu
mynediad at addysg cyfrwng Cymraeg, cefnogi athrawon a dysgwyr, a sicrhau bod y
Gymraeg yn gallu ffynnu ym mhob cwr o’r wlad.

Mae ein gwaith yn cefnogi uchelgais Llywodraeth Cymru i gyrraedd miliwn o siaradwyr
Cymraeg erbyn 2050, ond mae’n mynd ymhell y tu hwnt i ffigurau. Mae Cymreictod yn
ymwneud â diwylliant, hyder, cymuned a chysylltiad. Trwy ddulliau digidol arloesol, mae e-
sgol yn galluogi dysgwyr i brofi’r elfennau hyn, waeth beth fo’u lleoliad daearyddol.

Ehangu mynediad at ddysgu trwy’r Gymraeg
Yn nifer o gymunedau gwledig, gall meintiau dosbarth bach, heriau staffio neu
gyfyngiadau’r cwricwlwm leihau darpariaeth cyfrwng Cymraeg. Mae’n flaenoriaeth i e-sgol
fynd ati i geisio goresgyn y rhwystrau hyn.

Mae ein model partneriaeth yn sicrhau bod disgyblion yn gallu parhau i ddysgu trwy
gyfrwng y Gymraeg, gan gynnal parhad ieithyddol a chefnogi llwybrau dwyieithog sydd
wedi cael effaith drawsnewidiol ar ysgolion na fyddent fel arall yn gallu cynnig rhai pynciau
drwy’r Gymraeg.

Mewnblannu diwylliant Cymru yn y byd digidol
Boed drwy wersi cyfrwng Cymraeg, prosiectau digidol cydweithredol, neu ddigwyddiadau
diwylliannol rhithiol, mae dysgwyr yn profi diwylliant Cymraeg byw a bywiog. Maent yn
cysylltu â chyfoedion ledled Cymru, gan deimlo eu bod yn rhan o gymuned genedlaethol
ehangach.

Gweledigaeth ar gyfer dyfodol dwyieithog
Mae llwyddiant darpariaeth cyfrwng Cymraeg e-sgol yn dangos grym arloesi digidol i
ddiogelu a thyfu ieithoedd lleiafrifol. Drwy sicrhau parhad darpariaeth, cefnogi dysgu
proffesiynol a rhoi diwylliant wrth wraidd addysgu, mae e-sgol yn helpu Cymru gamu’n
hyderus tuag at ddyfodol gwirioneddol ddwyieithog.

Mae ein hymrwymiad i’r Gymraeg yn ddiwyro. Wrth i ni dyfu, byddwn yn parhau i
hyrwyddo addysg cyfrwng Cymraeg, grymuso athrawon, a sicrhau bod gan bob dysgwr—
ble bynnag maent yn byw—y cyfle i ddysgu, byw a dathlu’r Gymraeg fel rhan o’u
hunaniaeth.

Cymraeg 2050



Mae’r flwyddyn ddiwethaf wedi nodi carreg filltir arwyddocaol i e-sgol, wrth i’n gwaith gael ei gydnabod yn
ffurfiol o fewn adroddiad Estyn, Ieithoedd Rhyngwladol mewn Ysgolion yng Nghymru. Mae cynnwys e-sgol yn yr
ymchwiliad cenedlaethol hwn yn dangos cydnabyddiaeth glir o’n heffaith ar dirwedd dysgu ieithoedd, yn enwedig
o ran meithrin capasiti yn y sector cynradd a chefnogi’r Cwricwlwm i Gymru.

O fewn yr adroddiad, mae Estyn yn cydnabod gwerth systemig partneriaid fel e-sgol—rhaglenni sy’n ymestyn
cyrhaeddiad ieithoedd rhyngwladol, yn cryfhau hyder athrawon ac yn ehangu mynediad dysgwyr at arbenigedd
arbenigol. Mae cydnabyddiaeth Estyn yn atgyfnerthu’r weledigaeth hon ac yn ein hysbrydoli ni i barhau i gryfhau
darpariaeth ar draws y wlad.

Wrth edrych ymlaen, mae e-sgol yn parhau’n ymrwymedig i ddyfnhau ei waith ag
ysgolion, gwella llwybrau dysgu proffesiynol, ac ehangu cyfleoedd i ddysgwyr o bob oed.
Mae cydnabyddiaeth Estyn yn atgof pwerus bod dulliau cydweithredol ac arloesol yn gallu
gwneud gwahaniaeth sylweddol—yn enwedig mewn meysydd o’r cwricwlwm lle mae
cydraddoldeb mynediad yn hanfodol.

Ieithoedd Rhyngwladol mewn Ysgolion yn Nghymru

Darpariaeth Lefel A gydweithredol

“Mae awdurdod lleol Sir Fynwy wedi sicrhau ac ehangu
darpariaeth Safon Uwch ar gyfer ieithoedd rhyngwladol
yn llwyddiannus trwy e-sgol, gan sicrhau mynediad teg
at ieithoedd rhyngwladol ar draws pedair ysgol
uwchradd y sir. Oherwydd heriau daearyddol a nifer isel
y disgyblion yn astudio ieithoedd rhyngwladol,
datblygodd yr awdurdod lleol fodel cydweithredol gan
alluogi myfyrwyr i astudio Sbaeneg trwy e-sgol, tra’n
cael eu haddysgu gan athrawon profiadol yn Sir Fynwy. 

Mae’r model dysgu hybrid yn cyfuno gwersi ar-lein byw
gyda sesiynau wyneb yn wyneb unwaith bob hanner
tymor. Mae’r awdurdod lleol yn cynnal gweithgareddau
sicrhau ansawdd rheolaidd, gan ddefnyddio adborth
dysgwyr a gwybodaeth am gyrhaeddiad i fireinio’r
ddarpariaeth. Mae athrawon yn cydweithio ar draws
ysgolion, yn rhannu cyflwyno gwersi ac yn ymgymryd â
dysgu proffesiynol rheolaidd i ymestyn yr addysgeg
e-sgol. Trwy ymgorffori e-sgol o fewn rhwydwaith
strategol ar draws y sir, mae Sir Fynwy wedi ehangu
opsiynau’r cwricwlwm, wedi sicrhau hyfywedd cyrsiau,
ac wedi cynnal addysgu ieithoedd yn lleol. Mae’r dull
hwn sy’n canolbwyntio ar y dysgwr wedi cryfhau
darpariaeth Safon Uwch ac wedi ymestyn cyfleoedd
hirdymor ar gyfer dysgwyr ieithoedd.”

Dysgu Almaeneg gyda'r Goethe-Institut ac 
e-sgol

“Mae Ysgol Gynradd yr Eglwys yng Nghymru
Rhaeadr, Powys, wedi ymgorffori dysgu Almaeneg
yn ei chwricwlwm yn llwyddiannus, gan ddefnyddio
e-sgol, sef platfform ar-lein a ariennir gan
Lywodraeth Cymru, mewn partneriaeth â Goethe-
Institut i ddarparu profiadau dysgu dilys o ansawdd
uchel. Mae’r gwersi strwythuredig a rhyngweithiol
yn ennyn diddordeb disgyblion trwy ganeuon,
cwisiau ar-lein, a sesiynau byw, gan wneud dysgu yn
hwyl ac yn hygyrch. 

Mae disgyblion wedi datblygu diddordeb cryf mewn
Almaeneg a dysgu ieithoedd, gyda thrafodaethau am
sut mae ieithoedd yn cefnogi gyrfaoedd a theithio
yn y dyfodol. Un o’r nodweddion allweddol yw’r
budd i athrawon, sy’n dysgu ochr yn ochr â
disgyblion, gan gynyddu eu hyder mewn cyflwyno
ieithoedd rhyngwladol. Mae’r model hyblyg hwn ar
gyfer dysgu ieithoedd yn sicrhau hygyrchedd eang,
ac mae e-sgol yn dweud bod bron i 3,000 o
ddisgyblion ledled Cymru wedi cymryd rhan. Er mai
megis dechrau datblygu y mae hyn, mae athrawon ac
arweinwyr yn Rhaeadr yn gweld bod hyn yn ffordd
gynaliadwy ac effeithiol o ymgorffori ieithoedd
rhyngwladol yng nghwricwlwm yr ysgol.”

Estyn - Ieithoedd Rhyngwladol mewn Ysgolion yng Nghymru
(2025)

https://youtu.be/2UcgpAKngNs
https://www.estyn.llyw.cymru/app/uploads/2025/07/Ieithoedd-Rhyngwladol-mewn-Ysgolion-yng-Nghymru.pdf
https://www.estyn.llyw.cymru/app/uploads/2025/07/Ieithoedd-Rhyngwladol-mewn-Ysgolion-yng-Nghymru.pdf

Yn 2025–26, bydd e-sgol yn canolbwyntio ar bedair prif flaenoriaeth weithredol,
gyda’r nod o gryfhau’r system, dyfnhau cydweithio a pharhau i ehangu’r ddarpariaeth
i athrawon a dysgwyr ledled Cymru.

Blaenoriaethau 2025-26

1

2

3

4

Mireinio’r Ddarpariaeth Bresennol
Byddwn yn parhau i wella ansawdd a chysondeb ein darpariaeth.
 • Mireinio DPP uwchradd
 • Parhau i ddatblygu a gweithredu strwythurau sicrhau ansawdd cadarn
 • Parhau i ddatblygu Carlam Cymru i gyd-fynd â chymwysterau newydd yng Nghymru

Hyrwyddo
Byddwn yn gwella sut mae e-sgol yn cyfathrebu ei waith ac yn ymgysylltu â phartneriaid.
 • Diweddaru’r wefan
 • Creu pecynnau hyrwyddo unigol ar gyfer pob prosiect llwyddiannus
 • Cryfhau ymgysylltu â rhanddeiliaid

Ymchwil
Byddwn yn adeiladu sylfaen dystiolaeth gryfach trwy bartneriaethau ystyrlon.
 • Datblygu cydweithrediad gweithredol â sefydliadau addysgol amrywiol
 • Cryfhau cysylltiadau ag amryw o randdeiliaid sy’n gweithio tuag at nodau tebyg

Esblygu ac Ehangu
Ein nod yw ehangu’n strategol a chryfhau ein cyrhaeddiad.
 • Cyflwyno fformiwla ariannu newydd ar gyfer cyrsiau uwchradd er mwyn sicrhau
tegwch a hiroedledd y gefnogaeth
 • Lansio ap newydd Carlam Cymru

